
COFNODION CYFARFOD O'R CYNGOR SIR A GYNHALIWYD YN NEUADD Y SIR
AC AR ZOOM DDYDD IAU, 20 GORFFENNAF 2023

YN BRESENNOL
Cynghorydd Sir J Wilkinson (Cadeirydd)

County Councillors G W Ratcliffe, D Bebb, M Beecham, S J Beecham, B Breeze,

G Breeze, J Berriman, L Brighouse, J Charlton, R Church, T Colbert, S Cox,

A W Davies, A Davies, B Davies, B Davies, S C Davies, M J Dorrance, D Edwards,

J Ewing, | Harrison, K Healy, H Hulme, P James, A Jenner, A Jones, E A Jones,

E Jones, G D Jones, G E Jones, J R Jones, A Kennerley, C Kenyon-Wade,

P Lewington, K Lewis, W Lloyd, | Mcintosh, S McNicholas, DW Meredith, C Johnson-
Wood, G Morgan, G Morgan, WD Powell, G Preston, G Pugh, J Pugh, L Rijnenberg,
L Roberts, P Roberts, C Robinson, D Selby, D A Thomas, R G Thomas, J Brignell-
Thorp, E Vaughan, C Walsh, A Williams, D H Williams, J M Williams and S L Williams

| 1. | YMDDIHEURIADAU

Apologies for absence were received from County Councillors B Baynham,
A Cartwright, L George, J Gibson-Watt, P E Lewis, G Mitchell and E Roderick.

| 2. | COFNODION

Awdurdodwyd i'r Cadeirydd lofnodi cofnodion y cyfarfodydd a gynhaliwyd ar 23
Chwefror, 2 Mawrth a 18 Mai 2023 fel cofnodion cywir.

| 3. | DATGANIADAU O FUDDIANT

Roedd gan bob Aelod fuddiant personol ond nad oedd yn rhagfarnu yn eitem 11,
Lwfansau a Threuliau'r Aelodau.

| 4. | CYHOEDDIADAU'R CADEIRYDD

Dywedodd yr Is-gadeirydd ei fod yn dirprwyo ar ran y Cadeirydd a oedd yn
mynychu digwyddiad gyda E.F. Y Brenin yn Aberhonddu.

Ar ran y Cyngor mynegodd gydymdeimlad i'r Cynghorydd Sir Lucy Roberts am
farwolaeth ei mam.

Llongyfarchodd hefyd y Cynghorydd Sir Jackie Charlton ar ei phen-blwydd.

| 5. | CYHOEDDIADAU'R ARWEINYDD

Eglurodd y Dirprwy Arweinydd fod yr Arweinydd hefyd yn mynychu'r digwyddiad
gyda'r Brenin yn Aberhonddu.

Dywedodd ei fod, ynghyd a'r Arweinydd, wedi mynd i Eisteddfod yr Urdd yn
Llanymddyfri ac wedi lansio taflen yn annog pobl sy'n symud i'r sir o'r tu allan i

Gymru i ddysgu Cymraeg. Roedden nhw'n edrych ymlaen at groesawu'r
Eisteddfod i Meifod yn 2024.

Byddai'r Cyngor yn cynnal cyfres o ddigwyddiadau yn Sioe Frenhinol Cymru yr
wythnos ganlynol, gan gynnwys cyhoeddiad ar y Cynllun Twf a chyflwyniad ar
ddod yn Gyngor Noddfa.

Llongyfarchodd Ysgol Fabanod Mount Street am fod yr ysgol gyntaf yng
Nghymru i ennill gwobr aur Ysgolion sy'n Dda i'r Lluoedd Arfog am eu
hamgylchedd croesawgar a chynhwysol i blant personél y lluoedd arfog. Roedd y
Cyngor wedi cael ei gynrychioli ym mharéd Pride Cymru yng Nghaerdydd fel
rhan o rwydwaith y Cyngor Balch. Diolchodd i'r Cynghorwyr Jackie Charlton a Liz
Rijnenberg a'u swyddogion am eu gwaith yn dechrau'r broses i’r Cyngor ddod yn
Gyngor Noddfa achrededig ac roedd yn cydnabod gwaith y grwp Noddfa i
Ffoaduriaid am y gefnogaeth a ddarparwyd ganddynt i ffoaduriaid.

| BRIFF Y PRIF WEITHREDWR

Cyfeiriodd y Prif Weithredwr Dros Dro at y gwobrau staff a gynhaliwyd gan
gydnabod gwaith da staff. Roedd yn falch o nodi'r gwobrau i brosiect adeiladu
Ysgol Gynradd yr Eglwys yng Nghymru y Trallwng gan Ragoriaeth Adeiladu
Cymru ac Adeilad Addysg Cymru. Nododd hefyd fod Rheoli Adeiladu wedi'i ail-
achredu a diolchodd i'r staff oedd yn rhan o'r broses honno.

Dywedodd y byddai ymweliad diweddar Estyn yn cael ei adrodd yn ffurfiol yn 4l
i'r Cabinet a Chraffu ond bod yr ymweliad wedi cydnabod bod llawer o waith da
yn mynd rhagddo a meysydd eraill lle gellid gwneud gwelliannau. Dywedodd
hefyd bod gweithdrefn datrys ffurfiol wedi'i chytuno gyda'r Bwrdd lechyd.

Yn olaf, dywedodd fod Arolygiaeth Gofal Cymru wedi bygwth nifer o awdurdodau
lleol gydag ymchwiliad troseddol ynghylch lleoli plant ag anghenion cymhleth
mewn lleoedd anghofrestredig ond diogel. Nid oedd Cyngor Sir Powys yn un o'r
awdurdodau hynny, ond roedd yn ymwneud & Chymdeithas Llywodraeth Leol
Cymru i geisio datrys hyn mewn modd mwy priodol. Dywedodd y Prif Weithredwr
Dros Dro ei fod ef ac uwch swyddogion perthnasol yn rhan o'r gwaith pan oedd
yn rhaid gwneud penderfyniadau i leoli plant mewn lleoedd anghofrestredig.

| CWESTIYNAU CYHOEDDUS

7.1 Cwestiwn i'r Aelod Cabinet dros Bowys Gysylltiedig gan David Williams

Beth all preswylwyr ei wneud i atal Cyngor Sir Powys rhag rhoi Caniatad
Cynllunio ar gyfer unedau dofednod dwys newydd ac estyniadau, yng
ngoleuni'r difrod y maent yn ei achosi i gyrsiau dwr a'r potensial i ledaenu
ffliw adar?

Ymateb
Mae'r Cyngor yn ymwybodol o'r pryderon sydd gan lawer o drigolion, ac yn

cydnabod yr effeithiau amgylcheddol sy'n gysyllitiedig & chynigion Unedau
Dofednod Dwys (IPU). Mae'r effeithiau hyn yn cael eu hystyried wrth benderfynu

ar geisiadau cynllunio pan fydd y Cyngor yn dilyn deddfwriaeth, rheoliadau, polisi
cynllunio a chanllawiau cyffredinol sydd ar waith pan wneir penderfyniad. Mae
sylwadau a wneir gan ymgyngoreion statudol, gan gynnwys Cyfoeth Naturiol
Cymru (CNC) hefyd yn cael eu trafod, o ystyried eu harbenigedd a'u statws
cyfreithiol o ran caniatau amgylcheddol.

Er y gall preswylwyr wneud sylwadau ar unrhyw gais cynllunio, bydd eu
sylwadau a'u pryderon yn cael eu pwyso, ynghyd ag ystyriaethau eraill, am
"berthnasedd" yn erbyn y cyd-destun cyfreithiol a pholisi cyffredinol.

Mae nifer o drigolion wedi galw am atal datblygiadau o'r fath ac am roi gohiriad
deddfwriaethol ar waith. Fodd bynnag, mae hyn yn fater i'w ystyried gan
Lywodraeth Cymru ac nid yw'n rhywbeth y gallai Cyngor Sir Powys ei wneud ar
ei phen ei hun. Deallaf fod Llywodraeth Cymru yn ei gwneud yn ofynnol i bob
awdurdod cynllunio lleol gynnwys polisi cynllunio ar unedau da byw dwys yn eu
Cynlluniau Datblygu Lleol newydd, ac mae hyn yn rhywbeth y byddwn yn edrych
arno mewn perthynas ag unrhyw newidiadau i'r fframweithiau polisi cyfreithiol,
rheoleiddiol neu genedlaethol.

Yn y cyfamser, rydym wedi derbyn hysbysiad gan Lywodraeth Cymru yn
ddiweddar na ddylem gymeradwyo nifer o geisiadau o'r fath sydd gennym, nes
eu bod wedi egluro eu barn a ydynt am eu galw i mewn i'w pennu eu hunain.
Mae hyn yn gyfystyr & rhyw 13 cais yn cael eu dal ar encil ar hyn o bryd, ac nid
oes unrhyw gymeradwyaeth gynllunio wedi cael ei rhoi gan Gyngor Powys am
IPU am oddeutu 12 mis.

Cwestiwn Atodol

Gofynnodd Dr Williams, pe bai Llywodraeth Cymru yn penderfynu peidio a galw'r
13 cais i mewn, a fyddai'r Cyngor yn ystyried effaith amgylcheddol gronnol neu a
fyddent yn delio & phob cais ar wahan gyda'r Pwyllgor Cynllunio, a oedd, yn 4l ef,
yn rhagfarnllyd tuag at ffermio, dadlau a phleidleisio ar geisiadau yn unigol a'r
pleidleisiau a gofnodir?

Mewn ymateb esboniodd yr Aelod Cabinet dros Powys Gysylltiedig na allai
awdurdod cynllunio lleol gynghori trigolion ynghylch sut i gael canlyniad gan fod
yn rhaid ystyried pob cais ar sail ei rinweddau ei hun. Roedd yn rhaid i'r rhai
oedd yn cynghori'r pwyllgor fod yn annibynnol ac yn wrthrychol.

Eglurodd fod y Cyngor eisoes yn edrych ar yr effaith gronnol ar effeithiau
lledaenu tail ieir ar dir dalgylchoedd yr afon. Roedd y mater o ledaenu tail yn
fater i Gyfoeth Naturiol Cymru a roddodd gyngor i'r Pwyllgor Cynllunio a byddai'r
Pwyllgor mewn perygl o her gyfreithiol pe bai'n anwybyddu'r cyngor hwnnw.

Eglurodd Cadeirydd y Pwyligor Cynllunio Trwyddedu a Hawliau Tramwy Tacsi
fod y Pwyllgor yn cynnwys pobl o wahanol gefndiroedd. Bu'r Pwyligor bob amser
yn ystyried ceisiadau gyda meddwl agored ac nid oeddent yn rhagfarnllyd tuag at
ffermio.

7.2 Cwestiwn i'r Aelod Cabinet dros Bowys Wyrddach gan Alison Jones

Mae'n siwr bod hyn wedi cael ei godi o'r blaen. Fodd bynnag, nid yw byth
yn fy synnu cyn lleied mae Powys yn ei wneud i gefnogi ein trefi a'n
busnesau lleol yn y cyfnod cyn y Nadolig.

Rwy'n darllen/clywed cynghorau eraill yn rheolaidd sy'n cynnig cynllun
parcio am ddim er enghraifft ar ddydd Sadwrn ym mis Rhagfyr. Oni allai
Powys ddangos rhyw ewyllys da a gwneud yr un peth eleni os gwelwch yn
dda?

Ymateb

Diolch yn fawr, Mrs Jones, am eich cwestiwn sy'n amserol iawn.

Mae darparu parcio am ddim cyn y Nadolig wedi bod o fudd yn y gorffennol a
thros y blynyddoedd darparwyd cyllid i ddarparu'r cynllun hwn. Cafodd ei leihau
yn y weinyddiaeth ddiwethaf a daeth i ben yn y pen draw.

Rwy'n ceisio adolygu'r gwasanaeth parcio yn yr hydref ac rwy'n ystyried ffyrdd o
asesu'r posibilrwydd o ariannu'r fenter hon eto. Os oes arian sbéar ar gael,
byddaf yn ystyried adfer y fenter hon. Roedd yn arbennig o boblogaidd yn ein
Trefi Marchnad fel Llanfair-ym-muallt.

Cwestiwn Atodol

Gofynnodd y cwestiwn atodol am y diffyg parcio arhosiad byr yn Llanfair-ym-
muallt a dywedodd yr holwr ei fod yn atal pobl leol ac ymwelwyr i ddefnyddio
busnesau lleol.

Dywedodd yr Aelod Cabinet dros Bowys Wyrddach y byddai'r Cyngor yn trafod
parcio ceir yn ddiweddarach yn y cyfarfod. Dywedodd y byddai adolygiad o
barcio ceir, gan gynnwys parcio am ddim adeg y Nadolig yr hoffai ei weld yn cael
ei adfer os oedd cyllid yn caniatau.

7.3 Cwestiwn i'r Aelod Cabinet dros Bowys Mwy Llewyrchus gan Colin Olivant

Yma ym Mhowys mae gennym Ysgolion gwych sy'n addysgu plant ag
Anghenion Arbennig, fodd bynnag, mae hynny cyn belled ag y mae'n
ymddangos. Unwaith y bydd plant yn gadael mae'r opsiynau ysgolion hyn
yn gyfyngedig o ran colegau preswyl, mae’'n rhaid i ni neidio trwy lawer o
gylchoedd a chwblhau gwaith papur diddiwedd dim ond i gael lle addas
sydd y tu allan i'r Sir. A yw Powys wedi ystyried cael Coleg preswyl fel
Coleg Elidyr yn Llanymddyfri ym Mhowys lle gall plant ag Anghenion
Addysgol Arbennig fynychu? Byddai hyn yn lleihau'r straen a'r gofid y
mae'n rhaid i rieni eu hwynebu wrth wneud cais a chael gwybod ei fod allan
o'r Sir, mae hyn yn fy marn i yn cyfyngu ar addysg bellach i blant AAA.
Rwy'n deall bod Powys eisiau i'w harian aros ym Mhowys ond nid yw
Cyngor Castell-nedd Port Talbot yn cynnig yr hyn sydd ei angen drwy'r
amser ac fel mae’r teitl yn dweud "Castell-nedd Port Talbot" mae'r arian yn
dal i fynd allan o'r Sir.

Ymateb

Gwnaed y penderfyniadau ar gyfer rhoi lleoliad mewn ysgol/coleg arbennig
preswyl gan Lywodraeth Cymru. Byddai'n rhaid i'r datganiad o angen addysgol
arbennig person ifanc ddod i ben, byddai asesiad Adran 1.40 yn cael ei gynnal a
byddai cynllun dysgu a sgiliau yn cael ei greu gan Gyrfa Cymru, a byddai angen
cyflwyno hyn i Lywodraeth Cymru ar gyfer penderfyniad a chymeradwyaeth.
Cafodd y cyllid ei gynnal ar lefel Llywodraeth Cymru. Byddai LIlywodraeth Cymru
yn disgwyl y cysylltwyd & phob coleg lleol i holi am eu gallu i ddiwallu angen pobl
ifanc, a byddai trafodaethau ychwanegol yn cael eu cynnal gyda gwasanaeth
gofal cymdeithasol awdurdodau lleol i benderfynu a oedd angen agwedd breswyl
y ddarpariaeth. Ni wnaed y penderfyniad terfynol gan yr awdurdod lleol.

Wrth i ni drosglwyddo i'r Ddeddf ADY newydd* a'r Cod **, mae'r broses
benderfynu a'r dyraniad cyllid wedi'u rhoi i'r awdurdod lleol. Mae'r arian yn cael ei
ddosbarthu ar fformiwla a ddyfeisiwyd gan Lywodraeth Cymru.

Mae colegau Addysg Bellach yn eiddo annibynnol, ac nid ydynt yn rhan o'r
portffolio Addysg mewn awdurdodau lleol ledled Cymru, nac ym Mhowys. Ar hyn
o bryd does dim cynlluniau i ddatblygu coleg preswyl arbenigol ym Mhowys. Mae
nifer y bobl ifanc sy'n bodloni'r meini prawf a'r trothwy ar gyfer lle mewn coleg
arbenigol preswyl yn fach iawn; felly, ar hyn o bryd, ni fyddai'n gost effeithiol
darparu'r gwasanaeth hwn yn fewnol.

Gall dysgwyr ym Mhowys sydd & datganiad o angen addysgol arbennig neu
Gynllun Datblygu Unigol o fewn y Ddeddf newydd ac sy'n bodloni'r trothwy ar
gyfer mynychu un o'n hysgolion arbennig fynychu addysg 6I-16 yn yr ysgolion
hyn nes eu bod yn 19 oed. Mae'r Tim Cynhwysiant a Gwasanaethau leuenctid
yn gweithio gydag ysgolion i wella'r cynnig ar 6l 16 ar gyfer dysgwyr ag ADY, ac
mae hyn yn ffurfio ffrwd waith fawr ar y cynllun gwasanaeth.

Mae ein tim ADY ar gael i roi cymorth a chefnogaeth bellach os bydd ei angen.

* Deddf Anghenion Dysgu Ychwanegol a’r Tribiwnlys Addysg (Cymru) 2018
**Cod Anghenion Dysgu Ychwanegol Cymru (2021)

Cwestiwn Atodol

Gofynnodd y cwestiwn atodol am y niferoedd a oedd wedi gwneud cais am
lecedd ac a fyddai'n fwy defnyddiol i ddarganfod nifer y bobl ifanc a fyddai'n
dymuno mynychu lleoliad ym Mhowys.

Eglurodd yr Aelod Cabinet dros Bowys Mwy Llewyrchus nad oedd derbyniadau i
ysgolion a cholegau arbennig preswyl yn seiliedig ar yr un broses a derbyniadau
i ysgolion ond ar gymhlethdod yr angen. Tan yn ddiweddar roedd Llywodraeth
Cymru yn gwneud y penderfyniadau hyn, ond o fis Medi 2023 byddai'r awdurdod
lleol yn gwneud penderfyniadau. Roedd y niferoedd sy'n ymgeisio yn ystod y
blynyddoedd diwethaf wedi amrywio o 14 - 22. Dywedodd y byddai'r Timau
Ysgolion yn hapus i drafod unrhyw faterion gyda'r holwr i geisio dod o hyd i
ddatrysiad.

7.4 Cwestiwn i'r Dirprwy Arweinydd ac Aelod Cabinet Powys Tecach gan Phoebe
Jenkins

Mae trigolion lleol yn cael eu prisio allan o'r farchnad dai, boed hynny'n
brynwyr tro cyntaf neu'n deuluoedd sydd angen ehangu. Nid oes unrhyw
ddatblygiadau tai fforddiadwy newydd, nac unrhyw eiddo presennol ar
gael.

Mae eiddo sydd ar y farchnad yn fwy na galluoedd ariannol y rhai sy'n
gweithio yn yr ardal. Mae eiddo 3 ystafell wely yn nhref Y Gelli Gandryll yn
dechrau ar £300k, gyda'r rhan fwyaf ohonynt yn agosach neu dros £400k.
Os cymerwch gyflog teulu dau oedolyn ar gyfartaledd, a blaendal mawr,
mae'n dal yn amhosibl ei gyrraedd.

Mae eiddo sydd o fewn y gyllideb, fel arfer cyn-gartrefi cyngor, hefyd yn
anodd iawn i forgeisio, gyda'r rhan fwyaf o fenthycwyr yn gwrthod
ceisiadau. Ymhlith y rhesymau a ddyfynnir mae isadeiledd, lleoliad ac
agosrwydd at unedau diwydiannol. Os yw'r unig dai fforddiadwy yn
amhosib cael morgais arnynt, nid ydynt yn hygyrch!

Ar ben hyn, gan fod gan y rhan fwyaf o'r teuluoedd hyn gynilon ariannol,
nid ydynt yn gallu cael tai cymdeithasol (am lawer o resymau). Hefyd, mae
rhentu preifat ar gyfer cartrefi teulu mwy o faint yn llawer uwch na
fforddiadwyedd. Felly, maent yn aml yn cael eu gadael heb fawr ddim dewis
ond symud allan o'r ardal, a fydd yn cael effeithiau cymdeithasol ac
economaidd enfawr ar gymunedau.

Sut bydd Cyngor Sir Powys yn helpu teuluoedd lleol i aros yn eu trefi
cartref?

Ymateb:

Mae Cyngor Sir Powys wedi ymrwymo i adeiladu dyfodol cryfach, tecach a
gwyrddach i'n cymunedau.

Mae'r Cyngor yn gweithio i fynd i'r afael & heriau fforddiadwyedd tai ym Mhowys.
Mae cost tai wedi codi'n rhannol oherwydd gwahaniaeth hirdymor rhwng yr
angen am gartrefi, i'w rhentu gyda thenantiaethau diogel am rent fforddiadwy ac i
brynu, a nifer y tai ychwanegol a newydd sy'n cael eu hadeiladu. Mae twf prynu-
i-osod wedi gwaethygu'r broblem y mae pobl yn ei hwynebu ymhellach, trwy
gynyddu pris cartrefi sydd yn aml yn fwyaf addas i brynwyr tro cyntaf a phrynwyr
cartrefi gydag incwm isel a chanolig.

Yn 1992, gosododd llywodraeth y DU ohiriad ar allu cynghorau lleol i adeiladu
cartrefi newydd. Daeth hyn i ben yn 2012-2013 ac ers hynny mae Cyngor Sir
Powys unwaith eto wedi dechrau adeiladu cartrefi newydd i bobl leol eu rhentu
am renti gwirioneddol fforddiadwy a phob un wedi'i osod ar gontractau diogel.
Ers it Cyngor ddechrau adeiladu cartrefi eto wedi'r bwich deng mlynedd ar
hugain hwnnw o beidio & chael adeiladu cartrefi, mae 129 o dai cyngor wedi'u
cwblhau ym Mhowys.

Y targed yn 'Gryfach, Tecach, Gwyrddach' yw ychwanegu 350 o gartrefi newydd
at gyfanswm stoc y Cyngor erbyn 2031. Rhwng 2026 a 2031, mae rhaglen
ddatblygu'r Cyngor - gan ystyried tir diogel a heb ei sicrhau - eisoes yn 217 o
gartrefi newydd. Mae hyn yn cynnwys banciau tir diogel sy'n gallu cefnogi

adeiladu 112 o gartrefi unwaith y bydd rheolaeth ffosffadau mewn cymunedau yr
effeithir arnynt yn cael ei ddatrys. Disgwylir i safleoedd a chyfleoedd ychwanegol
ddod ar gael rhwng nawr a 2031.

Mae symud ymlaen a'r holl ddatblygiadau newydd yn dibynnu ar ddigwyddiadau
sydd yn aml y tu hwnt i reolaeth y Gwasanaeth Tai. Mae'r rhain yn cynnwys
sicrhau safleoedd datblygu hyfyw, casglu'r holl gydsyniadau cynllunio a
rheoleiddio eraill, cael amrywiaeth o gontractwyr adeiladu cymwys a sefydlog
sy'n gallu ac yn barod i adeiladu cartrefi newydd, cadwyni cyflenwi gallu darparu
cyflenwadau cost-effeithiol ac amserol o ddeunyddiau a chydrannau, a rheoli
cynnydd mewn chwyddiant costau adeiladu. O bwysigrwydd hanfodol bydd mynd
i'r afael a'r heriau i ddatblygiad newydd a achosir gan yr angen i wella rheolaeth
ffosffad yn nalgylchoedd Afon Gwy ac Afon Wysg yn ne Powys. O dan y cynigion
presennol ar gyfer gwella gallu a chapasiti gwaith trin dwr, dylid datrys hyn erbyn
2025-2026 ar gyfer Afon Gwy a 2027-2028 ar gyfer Afon Wysg.

Mae cefnogaeth gan Lywodraeth Cymru hefyd yn rhan hanfodol o'n rhaglen
gynyddol i gynyddu nifer y cartrefi sy'n fforddiadwy i bobl ym Mhowys, drwy'r
rhaglen Grant Tai Cymdeithasol.

Mae Powys yn sicrhau cefnogaeth lawn Llywodraeth Cymru yn rheolaidd i helpu i
sicthau y gellir gosod cartrefi newydd, a ddatblygwyd gan y Cyngor a
chymdeithasau tai, gyda rhenti sy'n fforddiadwy i bobl leol.

Mae Cyngor Sir Powys wedi sefydlu polisi'r Pecyn Bargen i annog datblygwyr i
ddod & datblygiadau tai cymdeithasol wedi'u cwblhau ac sy'n barod i'w symud i'r
Cyngor. Mae'r datblygwr yn dylunio ac yn adeiladu'r cartrefi, i safon sy'n
dderbyniol i'r Cyngor, gyda'r Cyngor yn cael yr opsiwn i brynu ar 6l eu cwblhau
am bris y cytunwyd arno ar y cyd. Mae'r dull hwn yn rhyddhau ein gallu ein
hunain i ganolbwyntio ar y cynlluniau hynny lle rydym yn prynu'r tir ac yn
datblygu ein hunain yn uniongyrchol. Yn 2022-2023, rydym wedi ychwanegu
saith cartref rhent cymdeithasol gan ddefnyddio ein model Pecyn Bargen.

Bydd ychwanegiadau pellach at y tai cymdeithasol sydd ar gael i bobl sy'n byw
ym Mhowys yn cael eu sicrhau drwy barhau a'r rhaglen caffael eiddo. Bydd y
niferoedd sydd i'w prynu yn dibynnu ar y cyfleoedd a ddaw yn sgil y farchnad dai
a sut mae'r eiddo'n cyd-fynd ag anghenion tai lleol ac yn cynrychioli gwerth tymor
hir am arian. Yn 2018-2019, prynwyd 21 o gartrefi, ac yna pedwar yn 2019-2020,
tri yn 2020-2021 a chwech rhwng Ebrill 2021 a Rhagfyr 2022.

Mae cymdeithasau tai sy'n gweithio ym Mhowys yn datblygu amrywiaeth o
gynlluniau perchnogaeth tai i helpu i gefnogi pobl i berchnogaeth cartrefi, ochr yn
ochr &'u datblygiadau o gartrefi i'w rhentu am brisiau fforddiadwy. Bydd y Cyngor
yn archwilio sut i gynnig mwy o opsiynau ar gyfer cynyddu'r ystod o opsiynau
perchnogaeth cartref cost isel y gellir eu cynnig i bobl Powys.

Yn 2023-2024, byddwn yn cynyddu ein gwaith i ailddefnyddio eiddo gwag fel
cartrefi. Mae hyn yn cynnwys sicrhau bod Grant Cartrefi Gwag Llywodraeth
Cymru ar gael i bobl ym Mhowys sy'n darparu cymorth ariannol i bobl brynu a
defnyddio eiddo gwag hirdymor fel cartref iddynt hwy a'u teuluoedd.

Rydym yn creu ein Cynllun Datblygu Lleol newydd, a fydd yn cefnogi nodau'r
Cynllun Cydraddoldeb Corfforaethol a Strategol hwn i wneud Powys yn gryfach,

yn decach ac yn wyrddach. Bydd y cynllun yn siapio dyfodol Powys gan y bydd
yn amlinellu cyfleoedd ar gyfer datblygu a defnyddio tir yn y sir yn y dyfodol.
Mae'n ystyried amrywiaeth o bynciau, gan gynnwys sicrhau bod
penderfyniadau'n ystyried yr effaith ar y blaned, bod tai yn cael eu hadeiladu yn
yr ardaloedd lle mae pobl angen neu eisiau byw, a bod gwasanaethau'n cael eu
darparu yn y mannau lle mae eu hangen.

Cwestiwn Atodol

Gofynnodd Phoebe Jenkins sut y byddai'r cyngor yn mynd i'r afael a
fforddiadwyedd cartrefi ym Mhowys ac a allai hyn gynnwys ymestyn prynu eiddo
y tu hwnt i rent cymdeithasol i greu cyfleoedd perchnogaeth cartref a rennir neu a
allai Powys weithredu cynllun i hysbysebu eiddo sydd ar gael sy'n addas ar gyfer
y grant tai gwag i ddarpar brynwyr.

Eglurodd y Dirprwy Arweinydd ac Aelod Cabinet Powys Tecach mai nod rhaglen
gaffael y Cyngor oedd cynyddu'r cyflenwad o gartrefi a lleihau pwysau
chwyddiant. Roedd y Cyngor hefyd yn edrych ar yr hyn y gallai ei wneud i'r rhai a
oedd am brynu eu cartref eu hunain gan gynnwys cydberchnogaeth ac opsiynau
rhannu ecwiti. Roedd y Cyngor newydd lansio cynllun grant eiddo gwag oedd yn
cynnig help i'r rhai oedd yn dymuno prynu eiddo gwag oedd angen gwaith.

| TROSGLWYDDIADAU REFENIW |

Trafododd y Cabinet ddau gais am drosglwyddiad:

a. Cronfa drafnidiaeth - Roedd y Gwasanaethau Rheoli Fflyd wedi gofyn am
danwariant yn erbyn taliadau dibrisiant o £685,455 gyda chyfraniad
ychwanegol i'r gronfa wrth gefn amnewid cerbydau i gynorthwyo i reoli'r
pwysau cynyddol ar y gronfa drafnidiaeth sy'n deilio o chwyddiant
sylweddol ar gostau prynu.

b. Roedd gan yr alldro cyllideb yswiriant gronfeydd heb eu gwario o
£906,707, y gofynnwyd iddynt gael eu trosglwyddo i'r gronfa yswiriant
benodol. Roedd y gronfa wrth gefn wedi lleihau gan fod gormodedd
hawliad wedi'i fodloni yn ystod y blynyddoedd diwethaf a byddai'r
trosglwyddiad hwn yn ailgyflenwi'r gronfa i fodloni dyledion yn y dyfodol.

Cafodd yr argymhellion eu cynnig gan y Cynghorydd Sir David Thomas ac fe'u
secondiwyd yn briodol a

PENDERFYNWYD cymeradwyo’r trosglwyddiadau fel y nodir
uchod

Dosbarthwyd rhagor o wybodaeth gan Gyfarwyddwr Gweithredol yr Economi a'r
Amgylchedd yn dilyn y cyfarfod yn 6l y gofyn.

| ADRODDIAD BLYNYDDOL Y PWYLLGOR SAFONAU |

Cyflwynodd Mr Stephan Hayes, Cadeirydd y Pwyligor Safonau, adroddiad y
Pwyllgor ar gyfer 2022/23. Dywedodd mai nod y Pwyllgor oedd cynnal safonau
ymddygiad uchel gan aelodau ac felly gwella eu statws a'u hymddiriedaeth
ymhlith y cyhoedd. Croesawodd y cyfle i gwrdd ag Arweinwyr Grwp ac roedd eu
hagwedd gadarnhaol at gydweithio'n galonogol iawn.

| 10. | ADRODDIAD BLYNYDDOL CYFARWYDDWR GWASANAETHAU |

| CYMDEITHASOL

Cyflwynodd y Cyfarwyddwr Gwasanaethau Cymdeithasol ei hadroddiad
blynyddol a oedd yn nodi'r heriau a'r cyflawniadau yn y Gwasanaethau Oedolion
a Gwasanaethau Plant yn 2022/23. Mynegodd y Cyfarwyddwr, yr Aelod Cabinet
dros Genedlaethau'r Dyfodol a'r Aelod Cabinet dros Bowys Gofalgar eu diolch i'r
staff am eu holl waith drwy gydol y flwyddyn.

Dywedodd y Cynghorydd Sir Amanda Jenner, Cadeirydd y Pwyligor Craffu
lechyd a Gofal fod y Pwyllgor wedi ystyried a chroesawu'r adroddiad. Byddai'r
Pwyllgor yn edrych ar daliadau uniongyrchol ac eisiau cael diweddariad ar
WCCIS. Dywedodd y Cyfarwyddwr fod WCCIS yn flaenoriaeth i'r gwasanaeth a
oedd yn aros am ddiweddariad gan Lywodraeth Cymru. Diolchodd i'r Craffu am
eu her adeiladol.

Gofynnwyd i'r Cyfarwyddwr am gyfleoedd gofal dydd a dywedodd y byddai hyn
yn un o flaenoriaethau'r gwasanaethau eleni.

| 11. | LWFANSAU A THREULIAU AELODAU 2022 - 23
Atgoffodd y Swyddog Monitro'r Aelodau fod ganddynt fuddiant personol ond nad
oedd yn rhagfarnu yn yr eitem hon.
Cafodd y Cyngor fanylion gwybodaeth am y symiau a dalwyd i Aelodau ac
Aelodau Cyfetholedig yn 2022/23, mewn cyflogau a threuliau.

| 12. | HYSBYSIAD O GYNNIG - TWRISTIAETH GYNALIADWY - YMDEIMLAD O LE

Trafododd y Cyngor y cynnig canlynol a gynigiwyd gan y Cynghorydd Sir Elwyn
Vaughan ac eiliwyd ef gan y Cynghorydd Sir Bryn Davies:

“Ar sawl achlysur, mae'r Cyngor wedi datgan pwysigrwydd cynaliadwyedd, ac
felly'n nodi ac yn llongyfarch Parc Cenedlaethol Bannau Brycheiniog ar
fabwysiadu Bannau Brycheiniog fel ei enw swyddogol, gan adlewyrchu
pwysigrwydd y Gymraeg a breuder cynaliadwyedd yr iaith fel iaith gymunedol a
thrwy hynny, efelychu polisi'r Cyngor hwn, un a gynigiwyd ac a basiwyd yn dilyn
cynnig gan y gnivp Ceidwadol.

Rydym hefyd yn croesawu'r ffaith bod cymaint o fentrau yn y sector twristiaeth yn
Ne Powys wedi dweud yn ddiweddar yr hoffent weld gweithrediadau dwyieithog
yn ardal Bannau Brycheiniog. Fodd bynnag, nodwn nad oes gan yr un ohonynt
adran Gymraeg i'w gwefannau ac nid oes ganddynt gynlluniau i ddatblygu
gwasanaethau dwyieithog. Mae'r Cyngor eisoes yn credu bod y Gymraeg yn
perthyn i bawb yn ein cymunedau, a bod ein henwau Cymraeg lleol yn
adlewyrchu'r cyfoeth hanesyddol, ein treftadaeth, ein cynefin a'i fod yn
adlewyrchu ein blaenoriaethau cynaliadwyedd presennol ac yn rhoi Ymdeimlad o
Le i'r ardal dan sylw.

Mae'r Cyngor hwn yn datgan:-

1. O ystyried y brwdfrydedd newydd hwn o blaid dwyieithrwydd, rydym yn
annog y sector twristiaeth i ddefnyddio enwau Cymraeg brodorol ar gyfer
mentrau masnachol newydd er mwyn sicrhau'r egwyddor o Ymdeimlad o



Cyngor Sir 20 Gorffennaf 2023

Le i'r eithaf, a thrwy hynny wneud y gorau o'r hyn sy'n gwneud yr ardal
dan sylw mor unigryw ac arbennig. Hefyd eu bod yn defnyddio'r
gwasanaeth cyfieithu Cymraeg am ddim, 'Helo Blod' sydd ar gael drwy
Lywodraeth Cymru, er mwyn darparu gwasanaeth a delwedd ddwyieithog,
a'u bod yn defnyddio cynnyrch bwyd a diod o Gymru.

Gofynnwn i adran dwristiaeth Cyngor Powys a'r partneriaid yn y sector
hwnnw, megis Cynghrair Twristiaeth Cymru, Twristiaeth Canolbarth
Cymru ac eraill dynnu sylw holl ddarparwyr y sector twristiaeth at
fodolaeth gwasanaeth Helo Blod a'u bod yn ymarfer hyn fel mater o arfer
da.

Gofynnwn i'r adran gynllunio fabwysiadu'r egwyddor hon wrth ymdrin &
cheisiadau cynllunio yn y maes gwasanaeth hwn ac i dynnu sylw asiantau
ac ymgeiswyr at wasanaeth Helo Blod.

Rydym yn atgoffa pob menter twristiaeth sy'n derbyn grantiau cyhoeddus
neu gontract o Bowys neu'r sector cyhoeddus, o'r disgwyliad eu bod yn
cydnabod y Gymraeg, a'u bod yn gweithredu yn unol & safonau iaith y
Cyngor.

Rydym yn annog dinasyddion i ddefnyddio enwau Cymraeg, hanesyddol a
chyfredol ar dai ac adeiladau ac atal yr arfer o gael gwared ar enwau tai
Cymreig."

O 56 pleidlais i 1

PENDERFYNWYD bod y Cyngor hwn yn datgan

1. O ystyried y brwdfrydedd newydd hwn o blaid
dwyieithrwydd, rydym yn annog y sector twristiaeth i
ddefnyddio enwau Cymraeg brodorol ar gyfer mentrau
masnachol newydd er mwyn sicrhau'r egwyddor o
Ymdeimlad o Le i'r eithaf, a thrwy hynny wneud y gorau o'r
hyn sy'n gwneud yr ardal dan sylw mor unigryw ac
arbennig. Hefyd eu bod yn defnyddio'r gwasanaeth
cyfieithu Cymraeg am ddim, 'Helo Blod' sydd ar gael drwy
Lywodraeth Cymru, er mwyn darparu gwasanaeth a
delwedd ddwyieithog, a'u bod yn defnyddio cynnyrch bwyd
a diod o Gymru.

2. Gofynnwn i adran dwristiaeth Cyngor Powys a'r partneriaid
yn y sector hwnnw, megis Cynghrair Twristiaeth Cymru,
Twristiaeth Canolbarth Cymru ac eraill dynnu sylw holl
ddarparwyr y sector twristiaeth at fodolaeth gwasanaeth
Helo Blod a'u bod yn ymarfer hyn fel mater o arfer da.

3. Gofynnwn i'r adran gynllunio fabwysiadu'r egwyddor hon
wrth ymdrin a cheisiadau cynllunio yn y maes gwasanaeth
hwn ac i dynnu sylw asiantau ac ymgeiswyr at wasanaeth
Helo Blod.

4. Rydym yn atgoffa pob menter twristiaeth sy'n derbyn
grantiau cyhoeddus neu gontract o Bowys neu'r sector



Cyngor Sir 20 Gorffennaf 2023

cyhoeddus, o'r disgwyliad eu bod yn cydnabod y Gymraeg,
a'u bod yn gweithredu yn unol & safonau iaith y Cyngor.

5. Rydym yn annog dinasyddion i ddefnyddio enwau
Cymraeg, hanesyddol a chyfredol ar dai ac adeiladau ac
atal yr arfer o gael gwared ar enwau tai Cymreig.

| 13. | HYSBYSIAD O GYNNIG - Y LLUOEDD ARFOG A'R ARGYFWNG COSTAU BYW |

Ystyriodd y Cyngor y cynnig canlynol a gynigiwyd gan y Cynghorydd Sir David
Meredith ac eiliwyd ef gan y Cynghorydd Sirol Sarah Williams.:

“‘Mae gan ein lluoedd arfog hanes hir a balch o wasanaeth ac ymroddiad i'r
genedl hon. O leoliadau i ochr ddwyreiniol NATO i gadw gwasanaethau hanfodol
i redeg yn y DU, mae personél y gwasanaeth yn parhau i wasanaethu ein gwlad
gyda dewrder a rhagoriaeth. Maen nhw'n cael eu gadael i lawr gan Lywodraeth y
DU. Ar 6l degawd o doriadau cyflog mewn termau real, yr argyfwng costau byw,
a'r oedi i gynnydd cyflog y Lluoedd Arfog eleni, rydym bellach yn gweld Personél
y Lluoedd Arfog yn cael eu gorfodi i ddefnyddio banciau bwyd, tra bod elusennau
a chymdeithasau catrodol y lluoedd arfog yn parhau i ddarparu grantiau costau
byw a thalebau bwyd i gyn-filwyr a'u teuluoedd.

Mae galw ar bersonél y lluoedd arfog fel mater o drefn i gwmpasu am ddiffyg
gwytnwch ar draws y sector cyhoeddus ac i ddarparu gweithwyr ar gyfer rhai
gwasanaethau hanfodol yn ystod gweithredu diwydiannol. Maent yn gwneud hyn
yn y ffordd ymroddedig a phroffesiynol y byddem yn ei disgwyl gan ein lluoedd.
Heb hawl i streicio, dyletswydd foesol eu harweinwyr yw cynnal Cyfamod vy
Lluoedd Arfog, a chyfrifoldeb cyrff etholedig yw cynnal eu rhan o'r
rhwymedigaeth hon a mynnu bod personél ein lluoedd a'u teuluoedd yn derbyn y
gefnogaeth y maent ei hangen a'i haeddu.

Felly, mae'r cyngor hwn yn nodi bod:
e Mae'n destun pryder mawr fod personél y lluoedd arfog yn cael eu gorfodi
i droi at fanciau bwyd.
e Mae'n destun pryder mawr fod elusennau'r lluoedd arfog a chymdeithasau
catrodol yn parhau i orfod darparu grantiau costau byw a thalebau bwyd i
gyn-filwyr a'u teuluoedd.

Mae'r cyngor hwn yn credu:
e Dylem gondemnio yn y termau cryfaf esgeulustra Llywodraeth y DU o'n
personél y lluoedd arfog.

Mae'r cyngor hwn yn galw ar Lywodraeth y DU i:
e Ddarparu cymorth ariannol sylfaenol ychwanegol i bersonél y lluoedd
arfog drwy gapio taliadau bwyd a llety am y 12 mis nesaf.”

O 43 pleidlais i 8 gyda 3 ymataliad

PENDERFYNWYD
1. Mae’r cyngor hwn yn nodi ei bod:
¢ yn destun pryder mawr fod personél y lluoedd arfog yn
cael eu gorfodi i droi at fanciau bwyd.

e yn destun pryder mawr fod elusennau’r lluoedd arfog a
chymdeithasau catrodol yn parhau i orfod darparu
grantiau costau byw a thalebau bwyd i gyn-filwyr a’u
teuluoedd,

2. Mae’r cyngor hwn yn credu bod:
e Dylem gondemnio yn y termau cryfaf esgeulustra
Llywodraeth y DU o'n personél y lluoedd arfog

3. Mae'r cyngor hwn yn galw ar Lywodraeth y DU i:
e Ddarparu cymorth ariannol sylfaenol ychwanegol i
bersonél y gwasanaeth drwy gapio taliadau bwyd a llety
am y 12 mis nesaf.

| 14.

| HYSBYSIAD O GYNNIG - ADOLYGIAD MAES PARCIO

Dywedodd y cynigydd, pe bai'r Aelod Cabinet dros Bowys Wyrddach yn
cadarnhau y byddai'n cael adolygiad trawsbleidiol, y byddai'n barod i dynnu ei
gynnig yn 6l. Rhoddodd yr Aelod Cabinet dros Bowys Wyrddach yr ymrwymiad
hwnnw ac felly tynnwyd y cynnig yn 0l.

. | HYSBYSIAD O GYNNIG - APELIADAU TRAFNIDIAETH YSGOL

Trafododd y Cyngor y cynnig canlynol a gynigiwyd gan y Cynghorydd Sir Lucy
Roberts ac eiliwyd ef gan y Cynghorydd Sir Gwynfor Thomas:

“Ym mis Hydref 2022 cefnogodd y Cyngor fy nghynnig yn unfrydol i ganiatau
mwy o hyblygrwydd o ran trafnidiaeth ysgol am ddim lle gellid ei ddarparu heb
unrhyw gost ychwanegol i'r cyngor. Ers hynny, rwyf wedi bod yn ymladd nifer o
achosion unigol ar gyfer preswylwyr sydd eisoes & brodyr a chwiorydd yn yr
ysgol o'u dewis a ble, am resymau daearyddol, mae bysiau'n rhedeg i ddau
gyfeiriad. Mae swyddogion wedi dadlau, os ydyn nhw'n hyblyg mewn un lle, y
bydd yn rhaid iddyn nhw fod yn hyblyg mewn mannau eraill hefyd (siawns mai
dyna'r pwynt os oes modd bodloni'r meini prawf o ddim cost ychwanegol) ac
wedi gwrthod apeliadau. Mae rhannu teuluoedd yn achosi pryder mawr i rieni a
phlant a bydd yn cyfyngu'n ddifrifol ar gyfleoedd y disgyblion i gymryd rhan mewn
gweithgareddau ar 6l ysgol. Os na all aelodau gael rhyw fath o ddylanwad ar
broses gwneud penderfyniadau'r cyngor, beth yw'r pwynt o fod yma.

Felly, rwy'n galw ar aelodau i gefnogi cynnig i argymell i'r cabinet bod grwp
trawsbleidiol bach o gynghorwyr yn ymdrin ag apeliadau trafnidiaeth ysgol, gyda
chefnogaeth swyddog a all arwain aelodau ynghylch unrhyw gostau neu faterion
ychwanegol posibl a allai godi o'u penderfyniad, ac y dylai hyn fod yn berthnasol
i unrhyw apeliadau sy'n weddill ar gyfer derbyniadau 2023 a chaniatau ail-
wrandawiad o unrhyw apeliadau cam 2 ar gyfer eleni sydd eisoes wedi eu
gwrthod."

Dywedodd y Swyddog Monitro nad oedd y cynnig yn gofyn am newid y polisi, a
fyddai'n gofyn am gyfnod o ymgynghori, ond i ofyn i'r Cabinet ystyried bod griwp
trawsbleidiol bach o gynghorwyr yn ymdrin ag apeliadau trafnidiaeth ysgol.

O 28 pleidlais i 21 gyda 5 yn ymatal,

PENDERFYNWYD argymell i'r cabinet bod grwp trawsbleidiol
bach o gynghorwyr yn ymdrin ag apeliadau trafnidiaeth ysgol,
gyda chefnogaeth swyddog a all arwain aelodau ynghylch
unrhyw gostau neu faterion ychwanegol posibl a allai godi o'u
penderfyniad, ac y dylai hyn fod yn berthnasol i unrhyw
apeliadau sy'n weddill ar gyfer derbyniadau 2023 a chaniatau
ail-wrandawiad o unrhyw apeliadau cam 2 ar gyfer eleni sydd
eisoes wedi eu gwrthod.

16.

HYSBYSIAD O  GYNNIG - GWAHARDDIAD ARFAETHEDIG
LLYWODRAETH CYMRU A CHYFOETH NATURIOL CYMRU AR RYDDHAU
ADAR HELA YNG NGHYMRU

Ystyriodd y Cyngor y cynnig canlynol a gynigiwyd gan y Cynghorydd Sir Aled
Davies ac eiliwyd ef gan y Cynghorydd Sir lain MclIntosh:

“‘Mae Cyngor Sir Powys yn galw ar Lywodraeth Cymru a Chyfoeth Naturiol
Cymru i dynnu eu cynnig yn 6l i wahardd rhyddhau adar hela yng Nghymru, gan
ganiatau rhyddhau drwy drwydded yn unig, a fydd yn effeithio'n fawr ar bobl
Cymru. Ni chyflwynwyd digon o dystiolaeth i gyfiawnhau'r cynnig hwn gan CNC.
Rydym yn galw ar Lywodraeth Cymru i gydnabod manteision economaidd,
cadwraeth a lles saethu helgig i Gymru, ei werth i gymunedau gwledig, ein
treftadaeth, diwylliant a'r iaith Gymraeg..”

Collwyd y cynnig o 16 pleidlais i 29 gyda 7 yn ymatal..

. | HYSBYSIAD O GYNNIG - FFOSFFADAU

Ystyriodd y Cyngor gynnig a gynigiwyd gan y Cynghorydd Sir Gareth Ratcliffe ac
eiliwyd ef gan y Cynghorydd Sir, Corrina Kenyon-Wade.

“Mae'r cyngor hwn ac awdurdodau cyfagos yng Nghymru a Lloegr wedi wynebu
cyfyngiadau cynllunio difrifol oherwydd vy lefelau ffosffad yn ein hafonydd. Mae
hwn yn fater cenedlaethol sy'n cael ei basio o gwmpas, ac mae cymunedau'n
cael eu rhannu ar bwy sy'n gyfrifol a sut i ddelio a'r mater.

Rydym wedi clywed droeon bod crynodiadau uchel o ffosfforws yn ein hafonydd
o ganlyniad i arferion amaethyddol, dwr ffo o ardaloedd trefol, systemau septig
sy'n gollwng neu ollyngiadau o weithfeydd trin carthion, i enwi dim ond ychydig y
mae'r cyhoedd yn eu dyfynnu fel yr achos. Mae'r holl systemau hyn yn
gweithredu'n bennaf o fewn y deddfau a roddwyd iddynt, ac mae hynny'n
caniatau iddynt ollwng i mewn i'n hafonydd. Mae angen i ni gydnabod eu bod yn
gweithredu o fewn y rheolau a osodwyd gan y llywodraeth genedlaethol.

Er mai ychydig iawn o effaith sydd ar ddatblygiadau unigol o'r fath, gyda'i gilydd
maent yn achosi difrod enfawr i'n hamgylchedd, ac yn effeithio ar y broblem
prinder tai sy'n wynebu ein sir yn ogystal & datblygiadau eraill.

Rydym yn edrych ar Gyfoeth Naturiol Cymru, a ddylai, fel rheolwr ein hadnoddau
Cymreig naturiol, fonitro ein hafonydd. Ei ddiben yw "dilyn rheolaeth gynaliadwy

ar adnoddau naturiol" a "chymhwyso egwyddorion rheoli cynaliadwy ar
adnoddau naturiol" fel y nodir yn Neddf yr Amgylchedd (Cymru) 2016.

Bydd monitro ansawdd dwr yn gywir, a gorfodi polisi amgylcheddol newydd yn
allweddol wrth leihau effaith ffosffadau ar ein hafonydd. Dywedir bod angen i
CNC gyflogi 85 o staff ychwanegol i gyflawni'r gwasanaeth monitro cadarn
angenrheidiol, ond mae angen yr arian gan Lywodraeth Cymru arnynt i allu
gwneud hyn. Nid oes gan Gyngor Sir Powys ei hun y pwer na'r gallu i effeithio ar
newid. Nid yw cartrefi'n cael eu hadeiladu, mae cymunedau ym Mhowys ar stop,
ac mae angen gwneud rhywbeth i'w cefnogi.

Y cynnig

1. Rydym yn galw ar Lywodraeth Cymru i osod fframwaith monitro clir ar
gyfer llygredd afonydd.

2. Rydym yn galw ar Lywodraethau Cenedlaethol i gyflymu'r cyllid ar gyfer
ein cyrff monitro fel Cyfoeth Naturiol Cymru i'w galluogi i fonitro a gorfodi
lefelau diogel o fewn ein hafonydd.

3. Galw ar Dwr Cymru i gyflymu ei fuddsoddiad yn y system garthffosiaeth
a'u rhaglen uwchraddio.”

Eglurodd y Cynghorydd Ratcliffe ei fod yn hapus i dderbyn y gwelliant canlynol
a gynigiwyd gan y Cynghorydd Sir Gareth D Jones ac eiliwyd ef gan y
Cynghorydd Sir Gwynfor Thomas:

Ychwanegu at bwynt 3 y testun mewn print trwm 3. "Galw ar Dwr Cymru a
Hafren Dyfrdwy i gyflymu ei fuddsoddiad yn y system garthffosiaeth a'u
rhaglen uwchraddio.”

Ychwanegu pwynt 4: "Galw ar Dwr Cymru a Hafren Dyfrdwy i gyflymu ei
fuddsoddiad i ddisodli'r rhwydwaith pibelli cyflenwi presennol er mwyn dileu'r
defnydd o orthophosphate."

Cynigiwyd gwelliant pellach i bwynt 1 a'i eilio

‘Rydym yn galw ar Lywodraeth Cymru i osod fframwaith monitro clir ar gyfer
llygredd afonydd a chynnal asesiad ystyrlon o gyfraniadau ffosffad o ffynonellau
naturiol ac artiffisial.”

O 51 pleidlais i 0

PENDERFYNWYD ein bod yn galw ar Lywodraeth Cymru i
osod fframwaith monitro clir ar gyfer llygredd afonydd a
chynnal asesiad ystyrlon o gyfraniadau ffosffad o
ffynonellau naturiol ac artiffisial.

Hwn oedd y cynnig sylweddol ac yn unfrydol
PENDERFYNWYD
1. Galw ar Lywodraeth Cymru i osod fframwaith monitro clir ar

gyfer llygredd afonydd a chynnal asesiad ystyrlon o
gyfraniadau ffosffad o ffynonellau naturiol ac artiffisial.

2. Galw ar Lywodraethau Cenedlaethol i gyflymu'r cyllid ar gyfer
ein cyrff monitro fel Cyfoeth Naturiol Cymru i'w galluogi i
fonitro a gorfodi lefelau diogel o fewn ein hafonydd..

3. Galw ar Dwr Cymru a Hafren Dyfrdwy i gyflymu buddsoddiad
yn y system garthffosiaeth a'u rhaglen uwchraddio.

4. Galw ar Dwr Cymru a Hafren Dyfrdwy i gyflymu'r buddsoddiad
i ddisodli'r rhwydwaith pibelli cyflenwi presennol er mwyn
dileu'r defnydd o orthophosphate.

Cynghorydd Sir J Wilkinson
Cadeirydd

